
Kundika Upanishad

குண்டி³கோபநிஷத்

குண்டி³கோபநிஷத்க்²யாதபரிவ்ராஜகஸந்ததி: ।
யத்ர விஶ்ராந்திமக³மத்தத்³ராமபத³மாஶ்ரயே ॥
ௐ ஆப்யாயந்து மமாங்கா³நி வாக்ப்ராணஶ்சக்ஷு:
ஶ்ரோத்ரமதோ² ப³லமிந்த்³ரியாணி ச ॥ஸர்வாணி ஸர்வம்
ப்³ரஹ்மோபநிஷத³ம் மாஹம் ப்³ரஹ்ம நிராகுர்யாம்
மா மா ப்³ரஹ்ம நிராகரோத³நிராகரணமஸ்த்வநிராகரணம்
மேஸ்து ததா³த்மநி நிரதே ய உபநிஷத்ஸு த⁴ர்மாஸ்தே மயி
ஸந்து தே மயி ஸந்து ॥ ௐ ஶாந்தி: ஶாந்தி: ஶாந்தி:॥
ஹரி: ௐ
ப்³ரஹ்மசர்யாஶ்ரமே க்ஷீணே கு³ருஶுஶ்ரூஷணே ரத: ।
வேதா³நதீ⁴த்யாநுஜ்ஞாத உச்யதே கு³ருணாஶ்ரமீ ॥ 1॥
தா³ரமாஹ்ரு’த்ய ஸத்³ரு’ஶமக்³நிமாதா⁴ய ஶக்தித: ।
ப்³ராஹ்மீமிஷ்டிம் யஜேத்தாஸாமஹோராத்ரேண நிர்வபேத் ॥ 2॥
ஸம்விப⁴ஜ்ய ஸுதாநர்தே² க்³ராம்யகாமாந்விஸ்ரு’ஜ்ய ச ।
ஸஞ்சரந்வநமார்கே³ண ஶுசௌ தே³ஶே பரிப்⁴ரமந் ॥ 3॥
வாயுப⁴க்ஷோऽம்பு³ப⁴க்ஷோ வா விஹிதை: கந்த³மூலகை: ।
ஸ்வஶரீரே ஸமாப்யாத² ப்ரு’தி²வ்யாம் நாஶ்ரு பாதயேத் ॥ 4॥
ஸஹ தேநைவ புருஷ: கத²ம் ஸம்ந்யஸ்த உச்யதே ।
ஸநாமதே⁴யோ யஸ்மிம்ஸ்து கத²ம் ஸம்ந்யஸ்த உச்யதே ॥ 5॥
தஸ்மாத்ப²லவிஶுத்³தா⁴ங்கீ³ஸம்ந்யாஸம் ஸம்ஹிதாத்மநாம் ।
அக்³நிவர்ணம் விநிஷ்க்ரம்ய வாநப்ரஸ்த²ம் ப்ரபத்³யதே ॥ 6॥
லோகவத்³பா⁴ர்யயாஸக்தோ வநம் க³ச்ச²தி ஸம்யத: ।
ஸந்த்யக்த்வா ஸம்ஸ்ரு’திஸுக²மநுதிஷ்ட²தி கிம் முதா⁴ ॥ 7॥

கிம்வா து:³க²மநுஸ்ம்ரு’த்ய போ⁴கா³ம்ஸ்த்யஜதி சோச்ச்²ரிதாந் ।
க³ர்ப⁴வாஸப⁴யாத்³பீ⁴த: ஶீதோஷ்ணாப்⁴யாம் ததை²வ ச ॥ 8॥
கு³ஹ்யம் ப்ரவேஷ்டுமிச்சா²மி பரம் பத³மநாமயமிதி ।
ஸம்ந்யஸ்யாக்³நிமபுநராவர்தநம் யந்ம்ரு’த்யுர்ஜாயமாவஹமிதி ॥
அதா²த்⁴யாத்மமந்த்ராஞ்ஜபேத் । தீ³க்ஷாமுபேயாத்காஷாயவாஸா: ।
கக்ஷோபஸ்த²லோமாநி வர்ஜயேத் ।ஊர்த்⁴வபா³ஹுர்விமுக்தமார்கோ³ ப⁴வதி ।
அநிகேதஶ்சரேபி⁴க்ஷாஶீ । நிதி³த்⁴யாஸநம் த³த்⁴யாத் । பவித்ரம்
தா⁴ரயேஜ்ஜந்துஸம்ரக்ஷணார்த²ம் । தத³பி ஶ்லோகா ப⁴வந்தி ।
குண்டி³காம் சமகம் ஶிக்யம் த்ரிவிஷ்டபமுபாநஹௌ ।
ஶீதோபகா⁴திநீம் கந்தா²ம் கௌபீநாச்சா²த³நம் ததா²॥ 9॥
பவித்ரம் ஸ்நாநஶாடீம் ச உத்தராஸங்க³மேவ ச ।
அதோऽதிரிக்தம் யத்கிஞ்சித்ஸர்வம் தத்³வர்ஜயேத்³யதி:॥ 10॥
நதீ³புலிநஶாயீ ஸ்யாத்³தே³வாகா³ரேஷு பா³ஹ்யத: ।
நாத்யர்த²ம் ஸுக²து:³கா²ப்⁴யாம் ஶரீரமுபதாபயேத் ॥ 11॥
ஸ்நாநம் பாநம் ததா² ஶௌசமத்³பி: ⁴ பூதாபி⁴ராசிரேத் ।
ஸ்தூயமாநோ ந துஷ்யேத நிந்தி³தோ ந ஶபேத்பராந் ॥ 12॥
பி⁴க்ஷாதி³வைத³லம் பாத்ரம் ஸ்நாநத்³ரவ்யமவாரிதம் ।
ஏவம் வ்ரு’த்திமுபாஸீநோ யதேந்த்³ரியோ ஜபேத்ஸதா³॥ 13॥
விஶ்வாயமநுஸம்யோக³ம் மநஸா பா⁴வயேத்ஸுதீ: ⁴ ।
ஆகாஶாத்³வாயுர்வாயோர்ஜ்யோதிர்ஜ்யோதிஷ ஆபோऽத்³ப்⁴ய: ப்ரு’தி²வீ ।
ஏஷாம் பூ⁴தாநாம் ப்³ரஹ்ம ப்ரபத்³யே । அஜரமமரமக்ஷரமவ்யயம் ப்ரபத்³யே ।
மய்யக²ண்ட³ஸுகா²ம்போ⁴தௌ⁴ ப³ஹுதா⁴ விஶ்வவீசய: ।
உத்பத்³யந்தே விலீயந்தே மாயாமாருதவிப்⁴ரமாத் ॥ 14॥
ந மே தே³ஹேந ஸம்ப³ந்தோ⁴ மேகே⁴நேவ விஹாயஸ: ।
அத:குதோ மே தத்³த⁴ர்மா ஜாக்³ரத்ஸ்வப்நஸுஷுப்திஷு ॥ 15॥
ஆகாஶவத்கல்பவிதூ³ரகோ³ஹ-

மாதி³த்யவத்³பா⁴ஸ்யவிலக்ஷணோऽஹம் ।
அஹார்யவந்நித்யவிநிஶ்சலோऽஹ-

மம்போ⁴தி⁴வத்பாரவிவர்ஜிதோऽஹம் ॥ 16॥

நாராயணோऽஹம் நரகாந்தகோऽஹம்
புராந்தகோऽஹம் புருஷோऽஹமீஶ: ।

அக²ண்ட³போ³தோ⁴ऽஹமஶேஷஸாக்ஷீ
நிரீஶ்வரோऽஹம் நிரஹம் ச நிர்மம:॥ 17॥

தத³ப்⁴யாஸேந ப்ராணாபாநௌ ஸம்யம்ய தத்ர ஶ்லோகா ப⁴வந்தி ॥
வ்ரு’ஷணாபாநயோர்மத்⁴யே பாணீ ஆஸ்தா²ய ஸம்ஶ்ரயேத் ।
ஸந்த³ஶ்ய ஶநகைர்ஜிஹ்வாம் யவமாத்ரே விநிர்க³தாம் ॥ 18॥
மாஷமாத்ராம் ததா² த்³ரு’ஷ்டிம் ஶ்ரோத்ரே ஸ்தா²ப்ய ததா² பு⁴வி ।
ஶ்ரவணே நாஸிகே க³ந்தா⁴ யத:ஸ்வம் ந ச ஸம்ஶ்ரயேத் ॥ 19॥
அத²ஶைவபத³ம் யத்ர தத்³ப்³ரஹ்ம ப்³ரஹ்ம தத்பரம் ।
தத³ப்⁴யாஸேந லப்⁴யேத பூர்வஜந்மார்ஜிதாத்மநாம் ॥ 20॥
ஸம்பூ⁴தைர்வாயுஸம்ஶ்ராவைர்ஹ்ரு’த³யம் தப உச்யதே ।
ஊர்த்⁴வம் ப்ரபத்³யதே தே³ஹாத்³பி⁴த்த்வா மூர்தா⁴நமவ்யயம் ॥ 21॥
ஸ்வதே³ஹஸ்ய து மூர்தா⁴நம் யே ப்ராப்ய பரமாம் க³திம் ।
பூ⁴யஸ்தே ந நிவர்தந்தே பராவரவிதோ³ ஜநா:॥ 22॥
ந ஸாக்ஷிணம் ஸாக்ஷ்யத⁴ர்மா:ஸம்ஸ்ப்ரு’ஶந்தி விலக்ஷணம் ।
அவிகாரமுதா³ஸீநம் க்³ரு’ஹத⁴ர்மா: ப்ரதீ³பவத் ॥ 23॥
ஜலே வாபி ஸ்த²லே வாபி லுட²த்வேஷ ஜடா³த்மக: ।
நாஹம் விலிப்யே தத்³த⁴ர்மைர்க⁴டத⁴ர்மைர்நபோ⁴ யதா²॥ 24॥
நிஷ்க்ரியோऽஸ்ம்யவிகாரோऽஸ்மி நிஷ்கலோऽஸ்மி நிராக்ரு’தி: ।
நிர்விகல்போऽஸ்மி நித்யோऽஸ்மி நிராலம்போ³ऽஸ்மி நிர்த்³வய:॥ 25॥
ஸர்வாத்மகோऽஹம் ஸர்வோऽஹம் ஸர்வாதீதோऽஹமத்³வய: ।
கேவலாக²ண்ட³போ³தோ⁴ऽஹம் ஸ்வாநந்தோ³ऽஹம் நிரந்தர:॥ 26॥
ஸ்வமேவ ஸர்வத: பஶ்யந்மந்யமாந:ஸ்வமத்³வயம் ।
ஸ்வாநந்த³மநுபு⁴ஞ்ஜாநோ நிர்விகல்போ ப⁴வாம்யஹம் ॥ 27॥
க³ச்ச²ம்ஸ்திஷ்ட²ந்நுபவிஶஞ்ச²யாநோ வாந்யதா²பி வா ।
யதே²ச்ச²யா வஸேத்³வித்³வாநாத்மாராம:ஸதா³முநி:॥ 28॥ இத்யுபநிஷத் ॥
ௐ ஆப்யாயந்து மமாங்கா³நி வாக்ப்ராணஶ்சக்ஷு:

ஶ்ரோத்ரமதோ² ப³லமிந்த்³ரியாணி ச ॥ஸர்வாணி ஸர்வம்
ப்³ரஹ்மோபநிஷத³ம் மாஹம் ப்³ரஹ்ம நிராகுர்யாம்
மா மா ப்³ரஹ்ம நிராகரோத³நிராகரணமஸ்த்வநிராகரணம்
மேஸ்து ததா³த்மநி நிரதே ய உபநிஷத்ஸு த⁴ர்மாஸ்தே மயி
ஸந்து தே மயி ஸந்து ॥ ௐ ஶாந்தி: ஶாந்தி: ஶாந்தி:॥
ஹரி: ௐ தத்ஸத் ॥
இதி குண்டி³கோபநிஷத்ஸமாப்தா ॥

